
A Asociación para a Defensa Eco-
lóxica de Galiza (Adega) e o colec-
tivo Amil sen Eólicos presentaron 
onte unha campaña de microme-
cenado da iniciativa #TiPodes-
Paralos para levar aos tribunais 
a liña de alta tensión (LAT) Pico 
Touriñán-Tivo. O trazado, de máis 
de 17 quilómetros, atravesaría con-
cellos das comarcas de  Caldas, 
Pontevedra e de Tabeirós-Terra 
de Montes, con impacto directo 
sobre a tradición das bestas de Sa-
bucedo, declarada Ben de Intere-
se Cultural. A liña, promovida por 
Engie Proyecto Touriñán, Naturgy 
Renovables e Norvento, evacuaría 
a enerxía de catro parques eólicos: 
tres deles (Campo das Rosas, Por-
tovidros e Touriñán III-2) están 
paralizados cautelarmente polo 
TSXG e o cuarto, Acibal, está re-
corrido en casación no Supremo. 
A entidade ecoloxista denuncia o 
sen sentido de tramitar unha in-
fraestrutura para parques cuxo 
futuro depende dos tribunais. Se-
gundo Adega, o estudo ambiental 
non avaliou adecuadamente as 
afeccións sobre humidais inven-
tariados, uceiras e turbeiras, nin 
sobre especies en perigo como a 
Lycopodiella inundata, o lirio de 
monte, o millafre real ou o sisón. 
Tampouco recolle a presenza dos 
voitres negro e leonado, consta-
tada pola Sociedade Galega de 
Ornitoloxía. A campaña procura 
inanciamento para presentar o 
recurso de alzada e un informe téc-
nico para o contencioso no TSXG.

Ecoloxistas 

alertan dos riscos 

da LAT Pico 

Touriñán-Tivo

A Xunta da Galiza ampliará 
de 10% a 20% o límite de 
repotenciación dos parques 
eólicos para que se entenda 
como modiicación non 
substancial, exonerando así 
esas operacións de  
varios trámites.
 
A conselleira de Medio Am-
biente, Ángeles Vázquez, avan-
zou onte que a Xunta da Galiza 
mudará de novo a normativa 
eólica, neste caso a través da 
Lei de acompañamento dos 
orzamentos de 2027, para ele-
var de 10% a 20% a variación 
máxima de potencia autorizada 
para que un proxecto de repo-
tenciación se considere unha 

modiicación non substancial 
do propio parque orixinal. Con 
esta mudanza, "non terán que 
comezar unha nova tramita-
ción", explicou a conselleira e 
evitarase "una tramitación máis 
complexa e prolongada no tem-
po". En total, hai 24 parques ga-
legos con actuacións deste tipo 
xa terminadas, en execución ou 
solicitadas. No seu conxunto re-
duciríanse os aeroxeradores de 
1.047 a 150, é dicir, 897 muíños 
menos e incrementaríase en 
35% a produción de enerxía.

Máis afectación

O avogado Xoán Antón Pérez 
Lema aclara a Nós Diario que 
"sobre a repotenciación hai 
unha normativa na Lei euro-
pea que exonera de avaliacións 

complexas, mais consideran-
do que previamente hai unha 
avaliación ambiental de todo o 
territorio, algo que non se ixo 
aquí". Por este motivo consi-
dera que "hai que ter en conta 
que se trata de parques autori-
zados nos anos 90 cando non 
se facían valoracións medioam-
bientais acaídas". Neste senso, 
sobre a valoración da Xunta, 
que considera "positivo" redu-
cir o número de muíños, Pérez 
Lema alerta de que "se se ins-
tala máis potencia, os efectos 
serán tamén maiores sobre as 
vivendas, o gando, a lora e a 
fauna da súa contorna". 

Agora, no caso de que se reco-
rran estes parques eólicos por-
que o aumento da súa potencia 
afecta núcleos de poboación ou 

terreos de agrarios ou de rele-
vancia ambiental, "haberá que 
achegar máis probas, aquelas 
que precisamente non ixo a 
Administración galega no seu 
momento, para demostrar esa 
acumulación de efectos negati-
vos como consecuencia da re-
potenciación".

Por outra parte, no caso de 
eliminar parte dos muíños 
eólicos instalados e que que-
darían sen servizo, o avogado 
lembra que as empresas teñen 
a obriga de deixar o solo "nas 
mesmas condicións que había 
antes de construílos".

Lei de acompañamento

Pérez Lema lembra que a Lei 
de acompañamento é un expe-
diente "formalmente válido que 
está pensado para cuestións 
temporais, non para modiicar 
normativa con carácter perma-
nente". Porén, engade que se fai 
dunha maneira "abusiva e fre-
cuente" por parte do Goberno 
de Alfonso Rueda.

No caso galego, "coa maioría 
na mesa estabelécese a axenda 
da aprobación e garántese que 
entren en vigor a partir do 1 de 
xaneiro de 2027 por estar pu-
blicadas antes". Así, o PP em-
pregaría a súa maioría absoluta 
"para conseguir unha reforma 
iscal e administrativa que non 
é temporal", unha manobra 
que, recorda, "xa ixeron Fraga, 
Feixoo, Zapatero e Raxoi".

Por iso entende que "reduce 
as garantías do proceso de va-
loración ambiental por parte da 
Xunta en beneicio dos promo-
tores, permite o control, mais 
implica un maior esforzo para 
quen recorra".

A Xunta reducirá os requisitos  
para repotenciar os eólicos

A lei de acompañamento dos orzamentos incluirá a iniciativa

A conselleira de Medio Ambiente, Ángeles Vázquez, visitando instalacións de Iberdrola, onte.

